
Да прыпынку падышоў аўтобус. Дзіма разам з маці зайшоў праз пярэднія дзверы. На першых крэслах сядзелі маладыя людзі. Яны адразу ж усталі, каб даць месца Дзіму і яго маці.
Аўтобус крануўся. Праз два ці тры прыпынкі ў аўтобус зайшла бабуля. Дзіма хуценька ўсхапіўся з крэсла, каб села бабуля.
— Дзякуй табе, унучак, — сказала тая і села.
Калі даехалі да свайго прыпынку і выйшлі з аўтобуса, Дзіма спытаў:
— Мама, а за што кажуць дзякуй?
— За ўсе добрыя справы, за павагу да людзей, — адказала маці. — I табе бабуля падзякавала за тое, што ты ёй, старэнькай, месца ўступіў.
[bookmark: _GoBack]Дзіма заўсміхаўся. Яму ўпершыню сказалі дзякуй.

